
ਹੈ ਨੀ ਅੰਮੜ ਮੇਰੀਏ! ਤੈਂ ਮੱਤ ਨ ਦਿੱਤੀ,

ਬਾਜੀ ਹਾਰੀ ਆਪ ਮੈਂ, ਮੈਂ ਜੇਹੀਆਂ ਜਿੱਤੀ।

ਮੈਂ ਭਰਵਾਸੇ ਰੂਪ ਦੇ ਸਭ ਆਪ ਗਵਾਇਆ,

ਗਲ ਵਿਚ ਘੋਟੂ ਪਾਉਂਦਾ ਠੱਗ' ਨਜ਼ਰੀ ਆਇਆ;

ਮੈਂ ਜੇਹੀਆਂ ਧਨ ਵਾਲੀਆਂ ਕਈ ਪਕੜ ਚਲਾਈਆਂ,

ਜੋ ਭਰਵਾਸੇ ਜ਼ਾਤ ਦੇ ਉਹ ਭੀ ਪਛਤਾਈਆਂ।

ਏਹ ਘੁਣ ਖਾਧਾ ਚਰਖੜਾ ਕਿਤ ਕੰਮ ਨਾ ਆਵੇ,

ਟੁਟੇ ਤਕਲਾ ਸਾਰ ਦਾ ਗੰਢ ਰਾਸ ਨ ਆਵੇ,

ਚਮੜੀ ਖਾਧੀ ਚੂਹਿਆਂ ਨਹਿਂਂ ਬੀੜੀ ਬਹਿੰਦੀ,

ਮਣਕਾ ਟੁੱਟਾ ਧੌਣ ਤੋਂ ਨਹਿਂਂ ਛੱਲੀ ਲਹਿੰਦੀ,

ਤੁਟੀ ਮਾਹਲ ਪਲੰਢ ਹੁਇ ਗੰਢਣ ਵਿਚ ਨਾਹੀਂਂ |

ਬਾਇੜ ਖਾਧਾ ਚੂਹਿਆਂ ਲੱਠ ਢਿੱਗੀ ਢਾਹੀਂ।
****

ਵੇਲੇ ਨਾਲ ਨ ਚੇਤਿਆ ਜਦ ਸੀਗ ਜੁਆਨੀ,

ਜੋਬਨ ਧਨ ਭਰਵਾਸੜੇ ਮੈਂ ਰਹੀ ਦਿਵਾਨੀ,




੧. ਜਮ। ੨. ਸਰੀਰ। ੩. ਸਰੀਰ ਕਮਜ਼ੋਰ ਤੇ ਨਿਤਾਣਾ 

ਹੋ ਗਿਆ। ੪. ਜੁਆਨੀ ਤੇ ਅਰੋਗਤਾ ਵਿੱਚ ਵਾਹਗੁਰੂ ਦਾ ਸਿਮਰਨ

ਨਹੀਂ ਕੀਤਾ। 4. ਧਨ ਜੋਬਨ ਦਾ ਮਾਣ ਕਰਦੀ ਰਹੀ।

